
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
ব্রজাঙ্গনা কাব্য।




৭






অরে আশা আর কিরে হবি ফলবতী? 

আর কি পাইব তারে সদা প্রাণ চাহে যারে 

পতি-হারা রতি কিলো পাবে রতি-পতি? 

মধু কহে হে কামিনি, আশা মহা মায়াবিনী! 

মরীচিকা কার তৃষা কবে তোষে সতি?

যমুনাতটে।






১








মৃদু কলরবে তুমি, ওহে শৈবলিনি, 

কি কহিছ ভাল করে কহনা আমারে। 

সাগর-বিরহে যদি, প্রাণ তব কাঁদে, নদি, 

তোমার মনের কথা কহ রাধিকারে— 

তুমি কি জান না, ধনি, সেও বিরহিণী?








২








তপন-তনয়া তুমি; তেঁই কাদম্বিনী 

পালে তোমা শৈলনাথ কাঞ্চন ভবনে; 

জন্ম তব রাজ কুলে, (সৌরভ জনমে ফুলে) 

রাধিকারে লজ্জা তুমি কর কি কারণে? 

তুমি কি জান না সেও রাজার নন্দিনী?

		 এই পাতা শেষ সম্পাদিত হয়েছে ১৪:৩৯টার সময়, ১১ জানুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

